
 يوه آکا شوانی جموں ہے  محمدامين  انجم  تے ظفر اقبال خبر سُنو۔ پہلاں خاص خاص خبر۔

۔ وزير اعظم نريندرمو دی  نے  کہيو ہے جے  مُلک چم غا رنگ غی بنيا د ور لوکاں  غی  1٭
بے  عزتی  برداشت نہيں کرے گو۔   
۔بين القوامی  ريڈ کراس  تہاڑو اج صوبہ جموں مانہہ منايو جا رہيو ہے۔  2٭  
۔ شمالی کمانڈ غا جی او سی ان چيف ليفٹنٹ جنرل ايم وی سچندره کمار نے وائٹ نائٹ کو  3٭

ر غا سربراه ليفٹنٹ جنرل نوين سچديوا غے ہمراه منگلواريں ضلع پو نچه مانہہ قبضہ لکير  
 غو دورو لا غے سلامتی صورتحال غو جائزو ليو۔ 

۔  تے ضلع پو نچه  مانہہ دہشت گرداں غی طرفوں  بهارتی  فضائيہ ور کيا گيا حملہ توں  4٭
ويں  تہاڑے وی  چل رہی ہے۔  5بعد  فوج غی تلا شی  کا روائی اج   

 خبراں غی تفصيل نال پہلاں  محمد امين انجم۔ 

 PM  Rally 
وزير اعظم  تے  بی  جے پی غا  سنئير ليڈر  نريندرمودی نے  کہيو ہے جے مُلک چمک غا   

رنگ غی بنيا د ور  لوکاں غی  بے  عزتی برداشت نہيں  کرے گو۔وارنگل تلنگانہ مانہہ اک  
عوامی اجتما ع نال خطاب  کرتاں واں جناب مو دی  نے   وزير اعظم   پی وی  نرسيما راؤ  
غا حوالہ  نال کا نگريس ور مزيد  نشانو لايو۔ انُہاں نے  کہيو جے  بی  جے پی غی پاليسی  
ہے  مُلک پہلاں تے پا رٹی اس پاليسی ور کم کرے۔ جد کہ کا نگريس اور بی آر ايس جيسی  
جماعت خاندان پہلاں غی پاليسی رکهيں۔ وزير اعظم نے کہيو جے خاندان پہلاں آلی پاليسی  

نانہہ نظر انداز کيو گيو۔ جناب مو دی  نے کہيو جے  اس غی وجہ ہے  جے کا نگريس 
حالانکہ اين ڈی اے   پی وی  نرسيما راؤ غی عزت کرے اور انُہاں نانہہ بهارت رتن انعام دتو  

گيو ہے۔ جے ويں ترقی  غی خاطر ووٹ پا غے ان لوکاں  نانہہ اک مناسب جواب ديں۔ جہيڑا   
تلنگانہ غا مفاد  نانہہ نقصان  پجانو چاہويں۔ انُہاں نے  الزام  لايو ہے جے  کانگريس سرکا ر  

بی آر ايس  غا کا رکناں  نانہہ بچا رہی ہے۔ جہيڑا کالسِورم سنچائی پروجيکٹ گهپلہ مانہہ   
ملوث ہيں۔ وزير اعظم نے  الزام  لاتاں واں کہيو ہے جے  جت وی   کا نگريس  تے انڈيا   
حصے دار سرکا ر بنا رہيا ہيں  ويں ريا ست نانہہ اک اے ٹی ايم گا طو ر تيار کر رہيا ہيں۔  

سو کروڑ روپيہ کا   3انُہاں نے  يا د کرايو جے  جهارکهنڈ مانہہ نوٹاں غا پہاڑ پاياگيا  تے 
نگريس غا اک ممبر پا رليمنٹ تيں مليا۔ جناب مو دی  نے کہيو جے کا نگريس سرکا ر نے  

 تلنگانہ مانہہ سرکا ری خزانو خالی کر غے تمام ترقی  روک دتی ہے۔

WRCD Jammu 
عالمی ريڈ کراس  تہاڑا غا موقعہ و ر  ٹيچر بهون  جموں  مانہہ کون غا عطيہ با رے  اک    

کيمپ لايو گيو۔ کيپ غو  انعقاد بهارتی  ريڈ کراس  سو سائيٹی   غی طرفوں کيو گيو۔ مذکو ره  
کيمپ غو افتتاح ڈپٹی کمشنر جموں  سچن کمار  ويشيے نے  کيو۔ جہيڑا ضلع  ريڈ کراس     

سو سائيٹی جموں غا  چئيرمين  وی  ہيں۔ اس سلسلہ مانہہ ڈپٹی کمشنر جموں  نے  ريڈ  
کراس  جهنڈا تقريب غی ميزبانی  کی جت حصے داراں  نے  ريڈ کراس  حلف ليو۔ درجناں  
لوکاں نے  اس کيمپ مانہہ خون  غو عطيو دتو۔ اس موقعہ  ور گل کرتاں واں  ڈی سی    



ات ہر جگی  بڑی  ہيں ۔ کيونجے پہلاں  ريڈ کراس  جموں نے   کہيو جے ريڈ کراس  غی خدم
غی خدمات صحت غا ميدان مانہہ ہويں تهيں۔ ليکن ہن  ريڈ کراس  ن غا  رضاکا ر  ہر   

ضرورت مندگی ہر جگہ مدد کريں۔ انُہاں نے  کہيو جے ريڈ کراس  غو  اثر ہنُ بڑو متو ہے۔  
ڈی سی  جموں نے  کہيو۔۔ با ئيٹ۔ اس  موقع ور اک فوجی  طالب علم نے  اس طرح کہيو۔۔۔ با  

 ئيٹ۔۔۔

WRD Kishtwar 
ضلع  يونٹ ريڈ کراس  سوسائٹی  کشتواڑ نے   ضلع انتظاميہ کشتواڑ غا تعاون  نال اج ريڈ   
کراس  تہاڑو جو ش  و جذبہ نال منايو۔ اس  پروگرام   مانہہ بشمول ڈی سی  کشتواڑ ڈاکٹر  
ديوانش يا دؤ، اے  ڈی سی  کشتواڑ پون  کوتوال  تے دوجا افسراں  کئيں اعلیٰ عہده  غا  

مئی نانہہ ہينری   8ضلع  افسراں نے  شرکت کی۔ واضع ره  جے  ريڈ کراس  تہاڑو ہر سال 
ڈونٹ غا جنم  تہاڑا گا سلسلہ مانہہ منايو جا ئے۔ يوه دن دُنيا پہر مانہہ منايو  جا ئے۔ تا نجے  
انسانی  امداد مہيا کران  غا سلسلہ مانہہ ريڈ کراس  سو سائٹی غی کو شش جانی جا سکيں۔  

اڑ ڈاکٹر ديوانش يا دؤ نے  مہارا نمائنده  نال گل کرتاں واں  اپنا خيالات غو  ڈپٹی کمشنر کشتو
 اظہا ر  اس طرح کہيو۔۔۔ با ئيٹ۔۔ 

WRCD Doda 
جين ڈونٹ ہينری  غو جنم  تہاڑو منان واسطے ضلع  ريڈ کرا س سو سائيٹی    ڈوڈه  نے     

اک مباحثہ، مطالعہ، مصوری  مقابلہ اور ثقافتی  پروگرام غو انعقاد کيو۔ اس سلسلہ  غو  
موضوع  تهو ”ريڈ کراس با رے   کے محبت ہے“ پروگرام  لڑکاں  گا ہا ئر سکينڈری   

اسکول  ڈوڈه مانہہ منعقد ہوؤ۔ جت ڈپٹی  کمشنر  ڈوڈه جہيڑا ضلع  ريڈ کراس سو سائيٹی   
ڈوڈه غا  چئيرمين  وی   ہيں  مہمان خصوصی  غے طو ر  موجو د تها۔ اسِ  موقعہ  ور بکه  
بکه اسکولاں  غا مُچ سارا طالب علماں  نے   مباحثہ، مصوری، مطالعہ مقابلہ  تے ثقافتی   

نر نے  ريڈ کراس  جگنڈا تقريب غی ميزبانی کی۔ جت  پروگرام مانہہ حصو ليو۔ ڈپٹی  کمش
حصے داراں  غی طرفوں  ريڈ کراس  حلف ليو گيو۔ تے طالب علماں    گا ايکن  جلوس  نانہہ 
جهنڈی  دس غے روانہ کيو گيو۔ اس موقعہ ور  گل کرتاں واں  ڈی سی  ڈوڈه ہر ويندر  سنگه  

 نے  اس طرح کہيو۔۔ با ئيٹ۔۔

LG Cooperative 
ليفٹنٹ گو رنر جناب منوج سنہا نے  کل امِدادِ باہمی  محکمہ  غا کم کاج غو جائزو لين غی   

خاطر اک ميٹنگ غی صدار ت کی۔ اس موقعہ  ور انُہاں نے بشمول پی اے سی ايس قائم کرن  
ہ حصوليابی غی پيش رفت، اسکيماں غو جائزو ليو۔ انُہاں نے  امدادِ باہمی   غا سلسلہ مانہ 

 بينکاں  غا کم کاج غو وی   جائزوليو۔ 

LG NHPC 
ليفٹنٹ گو رنر منوج سنہا نے    قومی   پن بجلی کا رپو ريشن  اين ايچ پی سی   نانہہ کہيو   

ہے جے واه  تمام سرکا ری   عمارتاں  ور شمسکا ری  کرے۔ سائينس تے  ٹيکنالوجی  
محکمہ غی اک جائزه ميٹنگ غی صدارت کرتاں واں  ليفٹنٹ گو رنر نے سائينس تے   

ٹيکنالوجی  محکمہ  نانہہ ہدائيت کی جے وے پن  بجلی کا رپو ريشن  اين ايچ پی سی   نال  
تعاون  کريں تے شمس کا ری غی خاطر عمارتاں غی شناخت کريں۔ انُہاں نے جموں  کشمير   



جکيڈا غا کم  کاج با رے   اہم  معاملاں  اور جموں کشمير سائينسی  ايجاد  با رے  کونسل   
ہ خيال کيو۔ موصوف نے  عہديداراں  نانہہ ہدائيت  جے  کے  ايس ٹی اينڈ آئی سی  ور تبادل

 کی جے ويں شمسی   پينل نصب کرن غا سلسلہ مانہہ کم  کريں۔ 

 يہ خبر  تم آکا شوانی   جموں  تيں سُن رہيا ہيں  خبراں  غا با قی  حصہ نال  ظفر اقبال۔ 
GOC LoC Visit 

شمالی  کمانڈ غا  جی او سی   ان چيف ليفٹنٹ جنرل ايم وی  سچندره  کمار نے  وائٹ نائٹ   
کور غا سربراه ليفٹنٹ جنرل نوين سچديوا غے ہمراه منگلواريں ضلع پو نچه مانہہ قبضہ لکير  

غو دورو لايو۔ تے اتُ سلامتی  صورتحال غو جائزو ليو۔ آکا شوانی  جموں غا نمائنده  نے   
رپورٹ ٹوری ہے  جے فوج غا کمانڈراں  غی طرفوں  سرحدی   ضلع  پونچه غو يوه دورو  

ضلع غی سُرنکوٹ سب ڈويژن مانہہ بهارتی  فضائيہ غا قافلہ ور ہوا دہشت گرد حملہ تيں کُجه  
دوجا زخمی  ہو گيا   5تہاڑا بعدلايو گيو۔ جس مانہہ بها رتی ہوائی فوج گو اک جوان شہيد تے  

شمالی فوج غا کمانڈر تے للکاری حالات مانہہ پيشہ وارانہ طريقہ نال کم  تها۔ اس موقعہ و ر 
کرن واسطے جواناں غی تعريف کی۔ تے صلاح دتی جے ويں  مُلک غو اعلیٰ اخلاق برقرار  
رکهيں۔ اس سلسلہ مانہہ فيلڈ کمانڈراں  نے  جی او سی   ان چيف نانہہ قبضہ لکير غے نال  

موجوده صورتحال غی جانکا ری  دتی۔ فوج غا سنئير کمانڈراں نے  و ی مقامی   فيلڈ  
 کمانڈراں نال گل کی۔ 

CASO Poonch 

تا ريخ نانہہ دہشت گرداں  غی    4ضلع پو نچه غا  شاستر علا قہ  مانہہ اس مہينہ  غی   
غا  جنگلاں مانہہ طرفوں بهارتی   فضائی غی  کا نوائی ور دہشت گردانہ حملہ توں بعد  ضلع 

واں  تہاڑے وی   چل رہی ہے۔ بهارتی  فوج تے پوليس غی طرفوں    5روائی اج تلا شی   کا
سانجها طو ر ور تلا شی   کا روائی جا ری  ہے تے اس سلسلہ مانہہ شاستر تے اس غے نال  

لگتا علا قہ جن مانہہ سنائی، گُرسائی اپر تے شيندره شامل ہيں۔ قابلِ ذکر ہے جے  ان  سارا  
علا قاں نانہہ فوج نے  اپنا کہيرا مانہہ لے  غے دہشت گرداں غی تلا ش  واسطے مہم شروع  

مئی نانہہ ايمبوشڈ لا غے بهارتی  فضائيہ نانہہ  4کی ہے۔ يا د ره  جے  دہشت گرداں نے  
ديگر زخمی ہو   5نشانو بنايو تهو۔ جس مانہہ  فضائيہ غو  اک سپاہی شہيد ہو گيو تهو  جد کہ 

 گيا تها۔ 

Rajouri VPN 
ضلع راجوری  مانہہ پوليس نے منگلوار يں ورچول پرائيوٹ نيٹ ورک وی  پی اين  غو   
استعمال کرن   غا سلسلہ مانہہ اک فرد ور مقدمو درج کيو ہے۔ قابلِ ذکر ہے جے  ضلع  

انتظاميہ راجو ری  نے گذشتہ مہينہ  اس طرح  غانيٹ ورک غا استعمال کرن توں منع کيو  
دناں مانہہ يوه تيجو  2تهو۔ آکا شوانی  جموں غا نامہ نگا ر نے  خبر ٹوری  ہے جے  گذشتہ

ايسو معاملو سامنے آيو ہے جس مانہہ اس  قسم  غا  نيٹ ورک استعمال کرن آلا ور  يہ  
مقدمہ درج کيا گيا ہيں۔ پوليس غی اک ٹيم  جہيڑی  جے  معمول غے مطابق  گشت کر تی  ره  

  3ی تلا شی   ليتاں واں اسُ  غا موبائيل فون  ور ضلع غا  دهرمشال علا قہ  مانہہ اک فرد غ 
وی  پی اين  ڈاؤن لوڈ ہوا ديکهيا گيا  جہيڑا جے ضلع  انتظاميہ نے   چلان توں منع کيا تها۔  

پچه تاچه کرن توں  بعد پتو چليو ہے  جے اس شخص غو ناں  محمد  ديشان ہے  جہيڑو جے  
اپريل نانہہ   24تحصيل کالاکوٹ غا  برہيوی علا قہ  غو بسنيک ہے۔ قابلِ ذکر ہے جے  



ايڈيشنل ضلع  ترقياتی  کمشنر راجيو کمار نے  اک  حُکم  نامو جا ری  کر غے وی  پی اين   
سروس غا چلان  توں منع کيو تهو۔وی  پی اين  سروس  غا ضلع  مانہہ بند  کرن غو فيصلو  

حساس   لوک سبها چناؤ با رے انتخابات غے  چلتيں  ليو گيو ہے تا نجے سائيبر اٹيک تے 
سکے۔ڈاٹو پهيلان  توں روکيو جا   

Voter Turn Out 3rd Phase 

لوک سبها انتخابات غو تيجو مرحلو  جہيڑو   جے  گذشتہ   کل ختم ہوؤ ہے  اس مرحلہ    
فيصد ووٹ کہليا گيا ہيں۔ قابلِ ذکر ہے  جے  اس  مرحلہ  مانہہ لوک   58عشاريہ64مانہہ 

مرکزی   زير انتظام  علا قہ  مانہہ ووٹ    1ريا ستاں  تے  10سيٹاں  واسطے  93سبها  غی 
کہليا گيا ہيں۔ پولينگ بڑا پيمانہ  ور پرُ امن رہی ہے  تے مُلک غا بيشتر علا قاں مانہہ گرمی   
غی سخت لہر غے باوجو د  تمام شعبائے زندگی  سنگ تعلق  رکهن آلا ووٹراں نے   پولينگ  

 مانہہ جو ش و خروش  سنگ حصو ليو۔
<><><><><><><><><> 

 اس غے نال ہی خبراں غو يوه بليٹن ختم ہوؤ۔ 


